
زیادكردنی رێژەی خانمان لە 
ناوەندەكانی بڕیاردا

بە رێكارێك بۆ كەمكردنەوەی 
گەندەڵی هەژمار دەكرێت

توێژینـــەوەكان ســـەلماندوویانە لـــە پۆســـتە ئیـــداری و باڵاكانـــدا ئافرەتـــان زۆر زیاتـــر لـــە پیـــاوان لـــە گەندەڵـــی 
دوور بـــوون و كاری بەرچاویشـــیان كـــردووە، چالاكانـــی مەدەنییـــش كەمبوونـــی رێـــژەی ئافـــرەت لـــە پۆســـتە 
ــار دەكـــەن و داواكاریشـــن گرنگیـــی  گرنگەكانـــی حكومەتـــدا بـــە كەلێـــن و كەموكورتیـــی گـــەورە هەژمـ
ـــە  ـــە ل ـــەوە ك ـــەوە دەكەن ـــش ل ـــت. جەختی ـــدا بدرێ ـــتە وزاری و باڵاكان ـــە پۆس ـــان ل ـــی ئافرەت ـــە تواناكان ـــر ب زیات
ـــواری سیاســـی، ئەگەرچـــی رێژەیەكـــی زۆر كەمـــی  ـــە ب ـــرەت وەك ســـەركردە ل ـــی ئاف كوردســـتاندا دەركەوتن
ــیان  ــە پیاوانیشـ ــتر لـ ــی باشـ ــەر رۆڵێكـ ــەركردە ئەگـ ــی سـ ــەی خانمـ ــارە كەمـ ــەو ژمـ ــەر ئـ ــەڵام هـ ــە، بـ هەیـ
ــەوان هەڵـــەی سیاســـی و لادانـــی كۆمەڵایەتـــی و  ــدازەی هەندێـــك لـ ــە ئەنـ ــەم بـ ــەوا لانیكـ نەگێڕابێـــت، ئـ
گەندەڵیـــی داراییـــان نەبـــووە. بەشـــداربووانی ئـــەم راپۆرتـــەی گـــوڵان خوێندنـــەوەی زیاتـــر بـــۆ ئـــەو پرســـە 

دەكـــەن.

گوڵان: كۆمەڵایەتی

ســـەرەتا د. خانـــزاد ئەحمـــەد، كـــە پســـپۆڕی یاســـای 
كـــە »چەمكـــی  دەكات  ئـــەوە  بـــۆ  هێمـــا  دەســـتوورە 
ــایەتییەكان  ــە كەسـ ــەو كارانـــەی كـ ــە لـ گەندەڵـــی بریتییـ
و ئەوانـــەی پێگەیەكیـــان لـــە دەســـەڵاتدا هەیـــە، بـــە 
دەســـتناپاكی بـــۆ ی كەســـی خۆیـــان بـــەكاری دەهێنـــن.« 
هەیـــە،  جـــۆری  دوو  »گەندەڵـــی  دەڵێـــت:  هـــاوكات 
لەســـەر  كاریگـــەری  كەمتـــر  و  بچووكـــە  یەكێكیـــان 
تاكـــەكان هەیـــە، ئـــەوی دیكەیـــان گەندەڵیـــی گـــەورە و 
زلـــە و كاریگەریـــی نەرێنـــی و راســـتەوخۆ و درێژخایەنـــی 
ــارە هۆكارەكانـــی  لەســـەر كۆمەڵگـــە و وڵات هەیـــە. دیـ
گەندەڵـــی زۆرن، گرنگترینیـــان چاوچنۆكیـــی كەســـەكان 
و  نەتەوەیـــی  و  نیشـــتمانی  هەســـتی  لاوازیـــی  و 
پابەندنەبـــوون بـــە بەهاكانـــی ئەخلاقـــی و ســـەروەرنەبوونی 
یاســـایە، هەروەهـــا لاوازبوونـــی یاســـا و رێســـاكانی دژ 
بـــە گەندەڵـــی و چاوپۆشـــیكردن و دابەزینـــی ئاســـتی 
وشـــیاری و نەبوونـــی بوێـــری لەلایـــەن خەڵكـــەوە بـــۆ 
رووبەڕووبوونـــەوەی گەندەڵـــكاران و نەبوونـــی ئیـــرادەی 
سیاســـیی بەهێـــز بـــۆ نەهێشـــتن و بنەبڕكردنـــی گەندەڵـــی 

زەمینـــەی گەندەڵـــی خـــۆش دەكـــەن«.
ـــان  ـــژەی خانم ـــە: »ئەگەرچـــی رێ ـــزاد رایوای   د. خان
لـــە نێـــو پـــارت و هێـــزە سیاســـییەكان بـــەراورد بـــە رابـــردوو 
گۆڕانێكـــی چەندایەتـــی بەخۆیـــەوە بینیـــوە، ئەمـــەش 
نیشـــانە و ئاماژەیەكـــی پۆزەتیڤـــە بـــۆ بەشـــداریكردنی 
ئافرەتـــان لـــە كایـــەی سیاســـی، بـــەڵام ئـــەوەی هەســـتی 
ـــووە  ـــان نەب ـــە كـــە رۆڵێكـــی كاریگەری ـــت، ئەوەی ـــێ دەكرێ پ
لـــە رووبەڕووبوونـــەوەی گەندەڵـــی و لـــە دەستنیشـــانكردنی 
دەســـتپاكی  بنەمـــای  لەســـەر  بەتایبـــەت  كاندیـــدەكان 
ئاســـتی  لەســـەر  ئەمـــەش  لێهاتوویـــی،  و  شـــیاوی  و 
گرفـــت  هەمـــان  هـــەر  مەدەنییەكانیـــش  كۆمەڵگـــە 
بـــەدەی دەكرێـــت.« گوتیشـــی: »پێویســـتە یەكســـانیی 
ـــە  ـــا ب ـــە وات ـــار و ب ـــی بڕی ـــە ناوەندەكان ـــدەری هەبێـــت ل جەن
دەر لـــە رەگـــەز، مرۆڤـــەكان وەك یـــەك پـــەروەردە بكرێـــن 
ـــە هـــەر دوو رەگـــەز دروســـت  و كەســـانی سیاســـەتمەدار ل

ـــە  ـــان ل ـــە رای مـــن ئافرەت ـــەدا ب ـــەم دۆخ ـــەڵام ل ـــن. ب بكرێ
كوردســـتان تـــا ماوەیەكـــی دوور و درێـــژ پێویســـتیان بـــە 
ـــۆ دانانیـــان  ـــە ب ـــا و پیشـــتگیریكردن هەی سیســـتەمی كۆت
لـــە ناوەندەكانـــی بڕیـــار، ئەوەشـــی لەســـەر حكومەتـــە 
بـــە  بەڵگـــە  بنەمـــای  لەســـەر  سیاســـەتە  داڕشـــتنی 
پێـــوەرە جیهانییـــەكان بـــۆ نەهێشـــتن و كەمكردنـــەوەی 
گەندەڵـــی، لەســـەر ئـــەو سیاســـەت و بنەمـــا و پرەنســـیپەش 
دەبێـــت دیـــاری بكرێـــت كـــە كامەیـــان دەســـتپاكترە لـــە 
هەمـــوو لایەنەكانـــەوە، چونكـــە دەســـتپاكی زۆر فـــراوان 
لـــە ئەزموونـــی حوكمڕانیـــی  ئـــەوەی  و فرەڕەهەنـــدە. 
بـــەدی  رابـــردوو  مـــاوەی  لـــە  كوردســـتان  هەرێمـــی 
دەكرێـــت، چ بـــە مەبەســـت بێـــت، یـــان نـــا، ئـــەوە بـــووە كـــە 
ـــری و هەڵســـەنگاندن و بەدواداچـــوون  سیســـتەمی چاودێ
ـــك  ـــۆ هەندێ ـــك ب ـــە دەرفەتێ ـــەش بۆت ـــووە، ئەم زۆر لاواز ب
ـــان  ـــارەزووی خۆی ـــە ئ ـــرۆژەكان كـــە ب ـــی پ ـــە جێبەجێكاران ل
گەندەڵـــی بكـــەن، هەنـــدێ جاریـــش ئیـــرادەی گەندەڵـــی 
نەبـــووە، بەڵكـــو ناشـــارەزایی و نەزانیـــن بۆتـــە هـــۆكاری 
هەروەهـــا  گشـــتی،  موڵكـــی  و  كات  بەهەدەردانـــی 
كەمیـــی ســـەرچاوەی مرۆیـــی و كـــەم ئەزموونـــی بۆتـــە 
هـــۆكار بـــۆ تەشەنەســـەندنی گەندەڵـــی.« لـــە وەڵامـــی 
ــان لـــە  ــدا كـــە زیادكردنـــی رێـــژەی خانمـ ئـــەو پرسیارەشـ
ناوەندەكانـــی بڕیـــاردا تـــا چەنـــد دەتوانێت رێـــژەی گەندەڵی 
كـــەم بكاتـــەوە؟ گوتـــی: »هەرچەنـــدە لـــە ئەزموونـــی 
وڵاتـــان دەركەوتـــووە كـــە ئافرەتـــان لـــە كایـــەی حوكمڕانـــی 
و ئیـــداری دەســـتپاكتر بـــوون لـــە پیـــاوان )وڵاتـــی توونـــس 
بـــۆ نموونـــە(، بـــەڵام لـــە ڕووبەڕووبوونـــەوەی گەندەڵـــكاران 
و راوەســـتان لـــە بەرامبـــەر هێـــزی گەندەڵیـــدا بـــێ توانـــا و 
ـــی  ـــان قوربان ـــەوەی ئافرەت ـــوون، ســـەباری ئ دەســـتەپاچە ب
كۆتاییـــدا  لـــە  گەندەڵیـــن.  گـــەورەی  زەرەرمەنـــدی  و 
لـــە  جەنـــدەری  باڵانســـی  لەســـەر  دەكەمـــەوە  جەخـــت 
هەمـــوو ناوەندەكانـــی بڕیـــار لـــە كایەكانـــی سیاســـەت 
و حوكمڕانـــی و ئیـــداری، لـــە هەمـــان كاتـــدا جەخـــت 
پێـــوەری  بـــە  سیاســـەتێك  دانانـــی  لەســـەر  دەكەمـــەوە 

گەندەڵی دوو جۆری هەیە، 
یەكێكیان بچووكە و كەمتر 

كاریگەری لەسەر تاكەكان هەیە، 
ئەوی دیكەیان گەندەڵیی گەورە 

و زلە و كاریگەریی نەرێنی و 
راستەوخۆ و درێژخایەنی لەسەر 

كۆمەڵگە و وڵات هەیە

هۆكارەكانی گەندەڵی زۆرن، 
گرنگترینیان چاوچنۆكیی كەسەكان 

و لاوازیی هەستی نیشتمانی 
و نەتەوەیی و پابەندنەبوون 

بە بەهاكانی ئەخلاقی و 
سەروەرنەبوونی یاسایە

ئافرەتان لە كوردستان 
تا ماوەیەكی دوور و درێژ 

پێویستیان بە سیستەمی كۆتا و 
پیشتگیریكردن هەیە بۆ دانانیان 

لە ناوەندەكانی بڕیار

نێودەوڵەتـــی بـــۆ بەرەنگاربوونـــەوەی گەندەڵـــی و پاداشـــتی 
ـــای رەگـــەز«. ـــە ســـەر بنەم ـــا ل ـــەوەك تەنی ـــتپاكی، ن دەس
كاروبـــاری  ئەنجومەنـــی  ئەندامـــی  جـــەلال  ئەمـــەل 
خانمـــان، ســـەبارەت بـــە هەمـــان پـــرس بەمجـــۆرە رای 
لـــە  بـــاس  بەرلـــەوەی  »ســـەرەتا  دەردەبڕێـــت:  خـــۆی 
بەشـــداریی سیاســـیی ژن بكەیـــن، دەبێـــت ســـەرەتا لـــەوە 
لـــە كام  بـــاس  لـــە كـــوێ دەژیـــن و  تێبگەیـــن ئێمـــە 
جـــۆری سیاســـەتكردن دەكەیـــن. ئایـــا ئێمـــە بـــە راســـتی 
زانســـتییەكەی  مانـــا  بـــە  سیاســـی  فەزایەكـــی  لـــە 
سیاســـەت دەكەیـــن، یـــان بـــە نـــاوی سیاســـەتەوە لـــە 
فەوزایەكـــی سیاســـیدا دەژیـــن و خاڵییـــە لـــە زانســـت و 
ــان، بەڵكـــو پیاوانیـــش  مەعریفـــەی سیاســـی و نـــەك ژنـ
لـــە رووی جۆرییـــەوە كەمـــن كـــە رۆڵیـــان هەیـــە لـــەو 
سیاســـەتكردنە و بەشـــێكی ســـەرەكی نیـــن لـــە داڕشـــتن 
ـــك باســـی بەشـــداریی  ـــە كاتێ ـــار، بۆی و دروســـتكردنی بڕی
سیاســـیی ژن دەكەیـــن، بـــە بـــڕوای مـــن جگـــە لـــە 
جوانكـــردن و دروســـتكردنی تابلۆیەكـــی جوانـــی سیاســـی 
و رەوایەتیـــدان بـــە هەنـــدێ بنەمـــا، شـــتێكی دی نییـــە. 
لەبـــەر ئـــەوەی ژنـــان لـــە رۆژهەڵاتـــی ناوەڕاســـت بەگشـــتی 
بەشـــدارییەكی ئەوتۆیـــان لـــە بڕیـــاری سیاســـیدا نییـــە، 
ــێ  ــدارییان پـ ــەوە بەشـ ــەی بنەماكانـ ــە پێچەوانـ ــو بـ بەڵكـ
دەكرێـــت، نـــەك بەشـــدار بـــن بـــە مانایەكـــی واقیعـــی، یـــان 
وەك هاوبەشـــێكی ســـەرەكی و گرنـــگ بەشـــدارییەكی 
كردارییـــان هەبێـــت لـــە داڕشـــتنی سیاســـات و ســـتراتیژەكان 
ــار و  ــتكردنی بڕیـ ــە دروسـ ــن لـ ــەرەكی بـ و هاوبەشـــی سـ
ــی  ــتاش خانمـ ــا ئیسـ ــن تـ ــە دەبینیـ ــان، بۆیـ جێبەجێكردنیـ
سیاســـەتمەداری بەتوانـــا و خـــاوەن پێگـــە و دەســـەڵاتمان 
نییـــە. مـــن باســـی لایەنـــە گشـــتییەكەی دەكـــەم، نـــەك بـــە 
رەهایـــی، چونكـــە لـــە رووی ژمارەییـــەوە زۆر كەمـــن، ئـــەو 
ژنانـــەی كـــە توانیبێتیـــان خاوەنـــی خۆیـــان بـــن و بـــە مانـــا 
زانســـتییەكەی هەڵگـــری خەســـڵەت و مەعریفەیەكـــی 
ـــن،  ـــەندەكە ب ـــاوە ناپەس ـــەتە ب ـــە سیاس ـــاواز ل ـــیی جی سیاس
كـــە كاریگەرییـــان دروســـت كردبێـــت و مانـــا و وێنایەكـــی 
جیاوازیـــان لـــە فـــەوزا سیاســـییەكە نمایـــش كردبێـــت. 
بۆیـــە ژنـــان لـــە رووی چەندایەتییـــەوە لـــە پرۆســـەكانی 
لیســـتە  سەرخســـتنی  و  دەنگـــدان  و  خۆپاڵاوتـــن 
ركابـــەرەكان رۆڵێكـــی گرنـــگ و گەورەیـــان گێـــڕاوە، 
بـــەڵام لـــە رووی بەشـــداری و هاوبەشـــیی ســـەرەكی لـــە 
پڕۆســـەی سیاســـی نـــەك بەشـــێك نیـــن لـــە پرۆســـەی 
سیاســـی، بەڵكـــو تـــەواوكاری پرۆســـە نازانســـتییەكەن 
ــز و پاشـــكۆیی  ــدا لـــە پەراوێـ ــاو ئـــەو فەوزایەشـ ــە نـ و لـ
سیاســـییەكانەوەن. كاتێكیـــش بـــاس لـــە نیـــوەی كۆمـــەڵ 
ـــەوە  ـــە رووی بایەلۆجیی ـــەوە ل ـــڕوای مـــن ئ ـــە ب ـــت، ب دەكرێ
تـــەواوە نیـــوەی كۆمەڵـــن و لـــە هەندێـــك لـــە وڵاتـــان 
ــەڵ  ــە كۆمـ ــاس لـ ــك بـ ــەڵام كاتێـ ــرن، بـ ــوەش زیاتـ ــە نیـ لـ
ـــڕوای مـــن نیوەكـــەی ژنانیـــش تەواكـــەری  ـــە ب ـــن، ب دەكەی

ــەزی  ــی رەگـ ــرەوە كۆمەڵگەیەكـ ــن و لێـ ــەی پیاوانـ نیوەكـ
ــت  ــەپێندراو دەبێـ ــای سـ ــەوەو ئایدیـ ــەك بیركردنـ ــاوەن یـ خـ
ــەوە  ــان بیركردنـ ــری هەمـ ــش هەڵگـ ــەی ژنانیـ ــە نیوەكـ كـ
ـــزەر  ـــە پارێ ـــە دەبن ـــان ك ـــژەی ژن ـــار رێ ـــان و زۆر ج و ئایدی
لـــە  جـــۆرە  ئـــەو  بەردەوامبوونـــی  بـــە  رەوایەتیـــدان  و 
ژیانكـــردن، كەمتـــر نییـــە لـــە بیـــرو فەلســـەفەی پیـــاوان 
بـــۆ رەوایەتیـــدان بـــەم جـــۆرە لـــە ژیانكـــردن كـــە بریتییـــە 
لـــە تواندنـــەوەی رەگـــەزی بەرامبـــەر و منـــی بـــاڵای 
رەگەزســـالاری دەبێتـــە جێگـــرەوە و هیـــچ مانایەكـــی 
بـــۆ بیـــر و رای جیـــاواز و فرەڕەنگـــی و دیالـــۆگ و 
بەرجەســـتەكردنی ئـــەو پرەنســـیپەی كـــە دەڵێـــت هیـــچ 
شـــتێك رەهـــا نییـــە، بـــە نموونـــە ئازادیـــی كەســـێك تـــا ئـــەو 
ــتپێدەكات.  ــێكی دی دەسـ ــە ئازادیـــی كەسـ ــنوورەیە كـ سـ
ـــاوەوە  ـــەردوو رەگـــەزی ژن و پی ـــە ه ـــە ب ـــا ئێم ـــە ئای كەوات
ــان  ــتووین، یـ ــازادی گەیشـ ــڵەتەكانی ئـ ــاو خەسـ ــە مانـ لـ
ـــاڵای  ـــە ب ـــەكان ب ـــە بەرگـــدرووی ئازادیی ـــان بووینەت خۆم
پاســـاو  خۆمـــان  دەرەوەی  لـــە  و  دەدووریـــن  خۆمانـــی 
ژیـــان  بەهاكانـــی  بنەمـــاو  هەمـــوو  ناڕەوابوونـــی  بـــۆ 
دەهێنینـــەوە. كەواتـــە ئێمـــە هێشـــتا ئـــەو قۆناغەمـــان 
تێنەپەڕانـــدوە، ئێمـــە هێشـــتا هەڵگـــری كولتوورێكـــی 
بـــاوی ناپەســـەندین كـــە مانایەكـــی پیاوانـــەی داوەتـــە 
ـــەت  ـــن سیاس ـــاوان دەتوان ـــا پی ـــەوەی تەنی ـــەت وەك ئ سیاس
بكـــەن. واتـــە رۆڵ و ئەركەكانمـــان بـــە رەگـــەزی كـــراوە و 
رۆڵـــەكان دابەشـــكردنێكی رەگەزییـــە لـــە ســـەر بنەمـــای 
ئـــەو تێگەیشـــتنە باوەیـــە كـــە ژن ســـۆزدارە و بـــە دڵ 
ـــاری سیاســـی  ـــە ئاســـتی بڕی ـــت ل ـــەوە و ناتوانێ ـــر دەكات بی
و ئـــەو ئەركـــە گەورەیـــەدا بێـــت. وەك ئـــەوەی پیـــاوان 
توانیبێتیـــان وێنایەكـــی جـــوان و پڕبەهـــای سیاســـیمان 

پێشـــان بـــدەن. 
ئەمـــەل جـــەلال رایوایە لە كۆمەڵگە پێشـــكەوتووەكانیش 
ئامادەیـــی هەیـــە  تێڕوانینـــە رەگەزییـــە  ئـــەو  هێشـــتا 
و هـــەر لـــەو بارەیـــەوە دەڵێـــت: »گەورەتریـــن زلهێـــزی 
ـــەو  ـــۆی ل ـــوە خ ـــا ئیســـتا نەیتوانی ـــە ت ـــە ئەمریكای ـــا ك دنی
هەژمونـــە رەگەزییـــە رزگار بـــكات و دەرفـــەت بداتـــە 
ولاتانـــی  بـــكات،  وڵاتەكـــەی  ســـەرۆكایەتیی  ژنێـــك 
ئەوروپـــاش لـــە رووی رێـــژەوە زۆر كەمتـــرە لـــەو رێژەیـــەی 
كـــە پێویســـتە هەبێـــت. هـــەر بۆیـــە نەتـــەوە یەكگرتـــووەكان 
نەتـــەوە  لـــە  ژنـــان  دەســـتەی  هـــەزارەكان  دوو  لـــە 
ــە كاراكردنـــی  ــەت بـ ــت تایبـ ــووەكان دادەمەزرێنێـ یەكگرتـ
ژنـــان و بەگەڕخســـتنی توانایـــان و دەركردنـــی چەندیـــن 
بڕیـــاری ئەنجومەنـــی ئاسایشـــی نەتـــەوە یەكگرتـــووەكان 
)ژن  بـــە  تایبـــەت   1325 بڕیـــاری  تازەترینـــی  كـــە 
ــە  ــەو رێككەوتننامـ ــە لـ ــوو، جگـ ــایش( بـ ــتی و ئاسـ ئاشـ
ــەوە  ــەوە یەكگرتووەكانـ ــەن نەتـ ــە لەلایـ ــپاردانەی كـ و راسـ
دەرچـــووە بـــۆ پاراســـتنی ژنـــان و گەیشـــتنی ژنـــان بـــە 
ناوەندەكانـــی بڕیـــار و بەهێزكردنـــی پێگەیـــان، هەمـــوو 

ئەگەرچی رێژەی خانمان لە نێو 
پارت و هێزە سیاسییەكان بەراورد 
بە رابردوو گۆڕانێكی چەندایەتی 
بەخۆیەوە بینیوە، ئەمەش 
نیشانە و ئاماژەیەكی پۆزەتیڤە 
بۆ بەشداریكردنی ئافرەتان لە 
كایەی سیاسی، بەڵام ئەوەی 
هەستی پێ دەكرێت، ئەوەیە كە 
رۆڵێكی كاریگەریان نەبووە لە 
رووبەڕووبوونەوەی گەندەڵی

لاوازبوونی یاسا و رێساكانی دژ 
بە گەندەڵی و چاوپۆشیكردن 
و دابەزینی ئاستی وشیاری و 
نەبوونی بوێری لەلایەن خەڵكەوە 
بۆ رووبەڕووبوونەوەی گەندەڵكاران 
و نەبوونی ئیرادەی سیاسیی 
بەهێز بۆ نەهێشتن و بنەبڕكردنی 
گەندەڵی زەمینەی گەندەڵی خۆش 
دەكەن

سیستەمی چاودێری و 
هەڵسەنگاندن و بەدواداچوون 
زۆر لاواز بووە، ئەمەش بۆتە 
دەرفەتێك بۆ هەندێك لە 
جێبەجێكارانی پرۆژەكان كە بە 
ئارەزووی خۆیان گەندەڵی بكەن، 
هەندێ جاریش ئیرادەی گەندەڵی 
نەبووە، بەڵكو ناشارەزایی 
و نەزانین بۆتە هۆكاری 
بەهەدەردانی كات و موڵكی گشتی

ئەمانـــە ئەوەمـــان پـــێ دەڵێـــن كـــە هێشـــتا كۆمەڵگـــەی 
پێداویســـتییە  ئـــەو  وەڵامـــی  نەیتوانیـــوە  نێودەوڵەتـــی 
بداتـــەوە كـــە زەمینەســـازی بـــكات لـــە ســـوودوەرگرتن 
ـــە هێزێكـــی مرۆیـــی گـــەورە كـــە دەتوانێـــت ئاڵوگـــۆڕی  ل
رێژەیـــی و جـــۆری لـــە پرۆســـەی بنیادنـــان و پەرەپێـــدان 
دروســـت بـــكات و ببێتـــە هاوبەشـــێكی بەهێـــزی پرۆســـەی 
كەموكـــووڕی  و  بۆشـــایی  گەلێـــك  و  حوكمڕانـــی 

نەهێڵێـــت«. 
خانمـــان  كاروبـــاری  ئەنجومەنـــی  ئەندامـــەی  ئـــەو 
لـــە درێـــژەی رادەربڕینەكەیـــدا جەخـــت لـــەوە دەكاتـــەوە 
كـــە دەســـەڵاتی سیاســـی دەبێـــت خاوەنـــی فەلســـەفەو 
ســـتراتیژێكی روون بێـــت بـــۆ دروســـتكردنی ژینگەیەكـــی 
تەندروســـت كـــە ژنـــان وەك پیـــاوان توانـــای بەشـــدارییان 
مەعریفـــی  و  سیاســـی  كایـــە  تـــەواوی  لـــە  هەبێـــت 
و ئاكادیمـــی و لایەنـــی ئابـــووری و كۆمەڵایەتـــی و 
سیاســـییە  پارتـــە  خـــودی  دووەم  لایەنـــی  ...هتـــد. 
بەركارەكانـــن كـــە خاوەنـــی پێگـــەو نفـــووزی سیاســـین و 
خۆیـــان بەشـــێكی ســـەرەكین، یـــان هاوبەشـــێكی ســـەرەكین 
ـــەر  ـــی ه ـــدو تێڕوانین ـــە دی ـــی، بۆی ـــە پرۆســـەی حوكمڕان ل
ـــز  ـــان خـــاوەن پێگـــەی بەهێ پارتێكـــی سیاســـیی بەشـــدار ی
دەبێتـــە هـــۆی رەنگدانـــەوەی ئـــەو دیـــدو فەلســـەفەیەی 
هەڵگریتـــی لـــە نـــاو پرۆســـەی حوكمڕانیـــدا و لەویشـــدا 
دەســـەڵاتەكان  سیاســـەتەكانی  بەرنامـــەو  نـــاو  لـــە 
ســـییەم  دەكرێـــت. لایەنـــی  پەیـــڕەو  دەداتـــەوە  رەنـــگ 
ــەتكردن  ــە دەبێـــت لـــە سیاسـ ــان خۆمانیـــن كـ خـــودی ژنـ
تێبگەیـــن و سیاســـەت وەك ئامـــراز ئامانجەكانمانـــی پـــێ 
بچەســـپێنین، نـــەك وەك ئـــەوەی ئیســـتا بـــاوە پێچەوانـــە 
بۆتـــەوە، ئێمـــە بووینەتـــە ئامـــرازو تـــەواوی بەهاكانمـــان 
ـــیوە  ـــان پرس ـــە خۆم ـــا ل ـــە. ئای ـــیاری گەورەدای ـــر پرس لەژێ
بـــۆ حـــەز دەكەیـــن ببینـــە سیاســـی، یـــان نەخێـــر، تەنیـــا 
دەمانەوێـــت هـــەروەك لایەنـــە بەرچـــاوە باوەكـــەی پیـــاوان 
دەمانەوێـــت ببینـــە سیاســـی و تـــەواو، بـــە بـــێ ئـــەوەی 
بزانیـــن ئیمـــەش لـــە نـــاو ئـــەم فـــەزاو سیاســـەتە ناپەســـەندە 
ـــی بەهـــای  ـــن و لەباربردن ـــەی هاڕی ـــاو ماكین ـــە ن دەكەوین
ژیانكـــردن. كەواتـــە ئایـــا بـــە راســـتی ئێمـــەی ژنـــان بـــە 
ـــە  ـــوورو عەقڵییەت ـــەو كولت ـــان ل ـــە خۆم گشـــتی توانیومان
دیكـــەی  نموونەیەكـــی  و  رزگاربكەیـــن  خێڵەكییەكـــە 
كۆمەڵگەكەمـــان  نیشـــانی  تەندروســـت  سیاســـەتێكی 

بدەیـــن؟
ڕابیحـــە حەمـــەد عەبـــدوڵا ئەندامـــی ئەنجومەنـــی 
ـــدی  ـــڕی مەڵبەن ـــەم كارگێ ـــی یەك ـــی عێراق/خول نوێنەران
ســـەرەتا  كوردســـتان،  نیشـــتمانی  یەكێتـــی  ھەولێـــری 
خۆشـــحاڵیی خـــۆی بـــۆ ئـــەوە دەردەبڕێـــت كـــە »لـــە 
كابینـــەی نۆیـــەم جیـــاواز لـــە كابینـــەی پێشـــوو ســـێ 
ژن بەشـــدارە وەك وەزیـــر و لـــە ھەمـــان كاتـــدا ســـەرۆكی 
پەرلەمـــان و ســـكرتێری پەرلەمـــان ژنـــن. » هـــاوكات 

دەڵێـــت: »لێـــرەوە پیرۆزباییـــان لـــێ دەكـــەم و ھیـــوادارم 
ببنـــە نموونـــەی ژنـــی ســـەركەوتوو لـــە دەوڵەتـــداری. 
» لـــە وەڵامـــی ئـــەو پرسیارەشـــدا كـــە ئایـــا بەشـــداریی 
ـــەم  ـــی ك ـــد گەندەڵ ـــا چەن ـــاردا ت ـــدی بڕی ـــە ناوەن ـــان ل خانم
ـــەر  ـــەرەتا قســـە لەس ـــرەدا س ـــت لێ ـــی: دەبێ ـــەوە؟ گوت دەكات
پێناســـەی گەندەڵـــی بكەیـــن. گەندەڵـــی چییـــە و لـــە 
كـــوێ و چـــۆن ئەنجـــام دەدرێـــت؟ لـــە نـــاو دەزگاكانـــدا 
تـــۆڕی  وەك  یـــان  ھەڵدەســـتێ  پێـــی  كەســـێك  تەنیـــا 
جاڵجاڵۆكـــە تێـــك ئـــاڵاوەو نازانیـــن ســـەر و كۆتایـــی 
لـــە كوێیـــە؟ كـــەی توانیمـــان ئەمانـــە ھەمـــووی دیـــاری 
بكەیـــن، ئـــەو كات دەتوانیـــن بڵێیـــن گەندەڵـــی چـــۆن كـــەم 
دەكرێتـــەوە، یـــان كۆتایـــی پـــێ دێـــت. ئەگـــەر بـــاس لـــە 
ـــی،  ـــن، وەك كەمتەرخەم ـــردن بكەی ـــە بەڕێوەب ـــی ل گەندەڵ
بـــە دڵنیاییـــەوە ژنـــان زیاتـــر خەمخـــۆری ئەركەكانیانـــن 
ـــەراورد  ـــە ب ـــەن ب ـــان جێبەجـــێ دەك و دڵســـۆزانەتر كارەكانی
لەگـــەڵ پیـــاوان، ســـەرەڕای بەرپرســـیارێتی خێـــزان و 
ـــە  ـــا ئێســـتا ل ـــی ت ـــی دارای ـــە رووی بەڕێوەبردن ـــداڵ. ل من
كوردســـتان زیاتـــر ئـــەم بـــوارە بەدەســـت پیاوانـــەوە بـــووەو 
ئـــەو كەموكورتییـــەی ھەبـــووە، لـــە ئەســـتۆی پیاواندایـــە و 
ژن بەرپرســـیارێتی ئەوتـــۆی دارایـــی لەدەســـتدا نەبـــووە، 
بـــەڵام بـــە دڵنیاییـــەوە ئەگـــەر لـــە ئەســـتۆی بێـــت، كەمتـــر 
گەندەڵـــی روو دەدات، ناتوانـــم بڵێـــم ھەر روونادات، چونكە 
ژنانیـــش بەشـــێكی ئـــەم كۆمەڵگەیـــەن و ھەندێكجـــار 
كاریگەریـــی  و  پیـــاوان  كاریگەریـــی  ژێـــر  دەكەونـــە 
گەندەڵـــی، بـــەڵام بـــە بـــەراورد لەگـــەڵ پیـــاوان زۆر 
ــبەختانە  ــەم خۆشـ ــەی نۆیـ ــە كابینـ ــتاش لـ ــرە. ئێسـ كەمتـ
ژمارەیـــەك لـــە ژنانـــی بەتوانـــاو خـــاوەن ئەزمـــوون بەشـــدارن 
و دڵنیایـــن كـــە لـــە جێبەجێكردنـــی ئەركـــە ئیدارییەكانیـــان 
و كەمكردنـــەوەی گەندەڵـــی لەنـــاو دەزگاكانـــی خۆیـــان 
ســـەركەوتوو دەبـــن، بـــەڵام دەبێـــت ئـــەوەش لـــە بیـــر نەكەیـــن 
كـــە دەزگاكانیـــان لـــە رووی پـــارەوە بودجـــەی زۆریـــان 
لەبەردەســـتدا نییـــە و ســـەرچاوەی داھاتـــی ھەرێـــم لـــە ژێـــر 
دەســـەڵاتی ژنانـــدا نییـــە. بۆیـــە ئـــەو خانمـــە بەڕێزانـــە تـــا 
رادەیـــەك كاریگەرییـــان دەبێـــت لـــە دەزگاكانیـــان، بۆیـــە 
ئەگـــەر ھەماھەنگـــی و پلانـــی حكومـــەت نەبێـــت بـــۆ 
ـــن  ـــا ناتوان ـــە تەنی ـــان ب ـــەوا ژن ـــی ئ ـــەوەی گەندەڵ كەمكردن
گۆڕانكاریـــی بەرچـــاو ئەنجـــام بـــدەن، بەتایبەتـــی لـــە 
دەزگا ســـەرەكییەكانی داھاتـــی ھەرێـــم و خەرجكردنـــی 
كـــە زیاتـــر بەدەســـت پیاوەكانـــە. دەتوانـــم بڵێـــم ســـەرەڕای 
ـــەی بەدەســـت  ـــەم دەزگایان ـــی ئ كەمیـــی دەســـەڵاتی دارای
ژنانەوەیـــە، ئەگـــەر نموونەیەكـــی جوانـــی بەڕێوەبـــردن و 
داراییـــە كەمەكـــەی ژێـــر دەســـەڵاتیان پێشـــكەش بكـــەن 
و گەندەڵـــی كـــەم بكەنـــەوە، ئـــەوا دەتوانـــن ببـــن بـــە 
ـــە  ـــەوەدا نیی ـــی ســـەركەوتوو، گومانیشـــم ل ـــەی ژنان نموون

كـــە ســـەركەوتوو دەبـــن«. 

هێشتا هەڵگری كولتوورێكی 
باوی ناپەسەندین كە مانایەكی 
پیاوانەی داوەتە سیاسەت وەك 
ئەوەی تەنیا پیاوان دەتوانن 

سیاسەت بكەن

ژنان لە رۆژهەڵاتی ناوەڕاست 
بەگشتی بەشدارییەكی ئەوتۆیان 
لە بڕیاری سیاسیدا نییە، بەڵكو 

بە پێچەوانەی بنەماكانەوە 
بەشدارییان پێ دەكرێت، نەك 
بەشدار بن بە مانایەكی واقیعی

رۆڵ و ئەركەكانمان بە رەگەزی 
كراوە و رۆڵەكان دابەشكردنێكی 
رەگەزییە لە سەر بنەمای ئەو 

تێگەیشتنە باوەیە كە ژن سۆزدارە 
و بە دڵ بیر دەكاتەوە و ناتوانێت 

لە ئاستی بڕیاری سیاسی و ئەو 
ئەركە گەورەیەدا بێت

ــرد،  ــێ كـ ــوڵان داوای لـ ــری گـ ــی پەیامنێـ ئەگەرچـ
نـــاوی پارێـــزراو بێـــت و بـــە نـــاوی خوزراو بەســـەرهاتەكەی 
بـــاو بكرێتـــەوە، بـــەڵام ئـــەو وەك گەنجێكـــی بوێـــر، 
پێداگـــری لەســـەر ئـــەوە كـــرد، نـــاوی تـــەوای ئاشـــكرا 
ـــردووی وێنـــا بكرێـــت.  بكرێـــت و وەك خـــۆی ژیانـــی راب
محەمـــەد جاســـم رەشـــید، لـــە 1993/11/25 لـــە 
شـــارۆچكەی خورماتـــوو چـــاوی بـــە دنیـــا ھەڵهێنـــاوە. 
وەك خـــۆی باســـیكرد، ئەندامـــی خێزانێكـــی ھەژار و 
كەمداهـــات بـــووە و هـــەر بـــەو هـــۆكارە ناچـــار بـــووە، لـــە 
تەمەنـــی منداڵیـــدا شـــانی بداتـــە ژێـــر بـــاری قورســـی 
ـــد جـــۆر كاری  ـــان و هـــاوكات لەگـــەڵ خوێنـــدن، چەن ژی

دەستفرۆشـــی بـــكات. 
محەمـــەد ئەگەرچـــی گلەیـــی و گازانـــدەی لـــە 
باوكـــی زۆرە و ئـــەو بـــە هـــۆكاری چەوســـاندنەوەی 
خـــۆی دەزانێـــت و تەنانـــەت ماڵـــی باوكـــی لـــە ســـەردەمی 
ـــی  ـــەڵام كۆڵ ـــدی بەجـــێ هێشـــتووە، ب ـــی دواناوەن خوێندن
نـــەداوە و هـــەر لـــەو بارەیـــەوە دەڵێـــت: »ســـتەمی رۆژگار 
ـــە داهاتـــووم  ـــە گەشـــبینییەوە ل نەیچەماندمـــەوە و زۆر ب
رابـــردووی  ژیانـــی  باســـی  بەمجـــۆرەش  دەڕوانـــم«. 
خـــۆی و خانەوادەكـــەی دەكات: »ئێمـــە خێزانێكـــی زۆر 
هـــەژار بوویـــن، دایكێكـــی دڵســـۆز و زەحمەتكێـــش و 
باوكێكـــی دڵـــڕەق و دوو خوشـــك و ســـێ بـــرا، بـــەڵام 
هـــەژار،  تـــا راددەیـــەك زۆرجـــار دایكـــم نانـــی وشـــكی 
دووبـــارە ھاڕیـــوە و كردوویەتـــەوە بـــە نـــان، بۆیـــە ناچـــار 
ـــەم. كاری  ـــەوە كار بك ـــی منداڵیی ـــە تەمەن ـــەر ل ـــووم ه ب
قورســـم دەكـــرد و دەشـــمخوێند. قۆناغەكانـــی ســـەرەتایی 
و ناوەندیـــم زۆر بـــە زیرەكانـــە و نمـــرەی بـــەرزەوە تـــەواو 
ئامادەیـــی،  چـــواری  پۆلـــی  گەیشـــتمە  كـــە  كـــرد، 
وردە وردە نمرەكانـــم دابەزیـــن، تەنیـــا ھۆكاریشـــی ئـــەوە 
بـــوو، بەیانیانـــی زوو تـــازە رۆژ دەردەكـــەت، ســـەموونم 
دەفرۆشـــت، ســـەعات ٨ بەیانـــی خێـــرا دەگەڕامـــەوەو 

١٢ی   ســـەعات  دەفرۆشـــت،  پاقـــاوەم  و  چـــۆرەك 
نیـــوەڕۆ دەھاتمـــەوە و عەرەبەكانەكـــەم لـــە حەوشـــە دادەنـــا 
و زوو جلـــم دەگـــۆڕی و چەنـــد كیلۆمەتـــرم بـــە پـــێ 
دەبـــڕی، تـــا دەگەیشـــتمە قوتابخانـــە، مامۆســـتاكانیش 
ـــام،  ـــار دواكەوتب ـــی و ئەگـــەر جاروب ـــان دەزان ـــی منی حاڵ
لێـــم تـــووڕە نەدەبـــوون، چونكـــە دەیانزانـــی بـــە چ حاڵێـــك 
دەخوێنـــم و ســـەرەڕای ئـــەوەش زۆر زیـــرەك بـــووم. ئێـــوارە 
ســـەعات چـــوار و نیـــو زوو دەھاتمـــەوە و دیســـان بـــە 
عارەبانەكـــەم پاقـــاوەم دەفرۆشـــت تـــا مەغریـــب، شـــەویش 
ــرد و  ــم دەكـ ــە پەلـــە دەورێكـــی كتێبەكانـ ــەوە و بـ دەھاتمـ
زۆر جـــار بـــەھۆی ھیلاكییـــەوە لەســـەر مەشـــقكردن خـــەوم 
لـــێ دەكـــەوت. بـــەڵام زۆر بەداخـــەوە باوكێكـــی زۆر 
ـــەوە گرنـــگ  ـــەوەی بەلای ـــوو. ھەمـــوو كات ئ دڵڕەقـــم هەب
ـــەو ھەمـــوو كارەم  ـــەت ئ ـــووە، تەنان ـــارە ب ـــا پ ـــت، تەنی بووبێ
دەكـــرد، یـــەك فلســـی بـــۆ مـــن نەبـــوو. مەســـرووفی 
بـــۆ ماڵـــەوەش نەدەكـــرد، كـــە دەچـــووە بـــازاڕ كام میـــوە 
و ســـەوزە خـــراپ بوایـــە، ئـــەوەی دەھێنایـــەوە. باوكـــم 
لەگـــەڵ هەموومـــان زۆر توندوتیـــژ بـــوو، بەتایبەتـــی بـــۆ 
دایكـــم زۆر خـــراپ بـــوو. بەپێچەوانـــەوە دایكـــم كەســـێكی 
خۆڕاگـــر و دڵســـۆز و میهرەبـــان بـــوو. هەموومـــان رێـــزی 
ـــە  ـــتێ ك ـــا ش ـــەو تەنی ـــەڵام ئ ـــان دەگـــرت، ب زۆری باوكم
بـــۆی گرینـــگ نەبـــوو، خێـــزان بـــوو. زۆر رەزیـــل و 
ـــووم،  ـــدی ب ـــی شەشـــەمی دواناوەن ـــوو. پۆل پارەپەرســـت ب
برایەكـــەم بـــە نـــاوی ســـەیوان پێشـــمەڕگە بـــوو، رۆژی 
ــان  ــرا. هەموومـ ــەھید كـ ــن شـ ــە خانەقیـ 2011/10/9 لـ
تازیەبـــار و خەمبـــار و چاوبەفرمێســـك بوویـــن. هەواڵـــی 
ــە  ــرد بـ ــی كـ ــرام ماڵەكەمانـ ــەیوانی بـ ــەهیدبوونی سـ شـ
دوای  ھەر  بـــوو،  قـــورس  ئەوەنـــدە  ئازارەكـــە  دۆزەخ، 
ــش  ــی دا و ئەویـ ــدە لێـ ــم جەڵـ ــك دایكـ ــد كاتژمێرێـ چەنـ
ــوو.  ــەوە بـ ــرام پێكـ ــم و بـ ــەی دایكـ ــرد. پرسـ ــی كـ وەفاتـ
شـــكابوو.  ئەژنـــۆم  رووخابـــوو.  منـــدا  بەســـەر  دنیـــا 

گەنجێك: 
ستەمی رۆژگار نەیچەماندمەوە 

و زۆر بە گەشبینییەوە لە 
داهاتووم دەڕوانم 

ـــوو. كەچـــی ناخۆشـــترین مەوقیفـــم  ـــە دەســـت داب ـــن كەســـەكانم ل ئازیزتری
ـــرام  ـــە دووەم رۆژی پرســـەكەی دایكـــم و ب ـــم ل ـــم بینـــی.. باوك ـــە باوك ل
كـــە پێكـــەوە لـــە یـــەك رۆژدا بـــۆ هەمیشـــە بەجێیـــان هێشـــتین، چـــوو 
مووچـــەی خانەنشـــینییەكەی وەربگـــرێ و ھەرچـــی میـــوان بـــوو 
ــاوی  ــە نـ ــوو بـ ــتێك نەمابـ ــە شـ ــەو كاتـ ــن ئـ ــت. مـ ــی ھێشـ بەجێـ
ـــۆ  ـــوو شـــەو و رۆژم ب ـــت، وام لێھاتب ـــای هەبێ ـــە لام مان ـــان ل ژی
ــتان و  ــە گۆڕسـ ــەو دەچوومـ ــە شـ ــەكان بـ ــەی كاتـ ــوو، زۆربـ نەبـ
ــام.  ــتم و دەگریـ ــرام دادەنیشـ ــك و بـ ــەزاری دایـ ــت مـ ــە تەنیشـ لـ
ـــەو كۆســـتە  ـــوو. بەتایبەتـــی كـــە ئ ـــاری دەروونیـــم زۆر تێكچووب ب

ژنـــی  باوكـــم  تێنەپەڕاندبـــوو،  رۆژی   ٤٠ هێشـــتا  جەرگبـــڕە 
ـــە تـــەواوی  ـــەوەم ب ـــڕا، ماڵ ـــم لـــێ ب دیكـــەی ھێنـــا. مـــن چیـــدی تاقەت

ـــرد و و  ـــەواو ك ـــم ت ـــی شەش ـــەزار چەرمەســـەری پۆل ـــە ه جێھێشـــت. ب
ــرام. دوو ســـاڵی خوێندنـــم  لـــە پەیمانـــگای تەكنیكـــی كۆیـــە وەرگیـ
ـــە خێزانەكەمـــەوە  ـــم ب ـــەڵام ھەمـــوو پەیوەندییەكان ـــەواو كـــرد، ب ـــەوێ ت ل
ـــە زووەدا  ـــەو كات ـــەت خوشـــك و براكانیشـــم، چونكـــە ل ـــد، تەنان پچڕان
ئـــەوان پشـــتگیری باوكـــم بـــوون، كاتـــێ هاوســـەرگیری كـــردەوە«.
ــی  ــاڵە، ئەگەرچـ ــەن 26 سـ ــی تەمـ ــتا گەنجێكـ ــەد، ئێسـ محەمـ
هـــەوراز و نشـــیوی زۆری لـــە ژیانـــی خۆیـــدا بینیـــوە، بـــەڵام ئێســـتا 
كارمەندێكـــی كەرتـــی تایبەتـــە و داهاتـــی خـــۆی هەیـــە و بـــە 

ـــەوە  ـــەو بارەی ـــەر ل ـــت و ه ـــوو دەڕوانێ ـــە داهات ـــبینییەوە ل گەش
ـــوو  ـــەوە ب ـــوام ئ ـــوو كات ھی ـــت: »ھەم ـــەی دەڵێ وەك دوا وت
كـــە بگەمـــە لوتكـــە، بـــەڵام رێگرێكـــم دەھاتەپێـــش، 
رۆژگار  و  قـــەدەر  نازانـــم  ژیانێكـــدام  لـــە  ئێســـتاش 
چیدیكـــەی بـــۆ ئامـــادە كـــردووم، بـــەڵام كـــۆڵ نـــادەم 
و پشـــتم بـــە خـــۆم بەســـتووە و ھەوڵ دەدەم بـــە ســـەر 
هەمـــوو كێشـــەیەكدا زاڵ بـــم. لـــە ھەر جێگەیەكیـــش 
ھەمـــوو  و  بـــووە  دیـــار  دەســـتم  شـــوێن  بووبێتـــم، 
ــە دوا  ــتووم، بۆیـ ــەرم خۆشیانویسـ ــەكانی دەوروبـ كەسـ
پەیامـــم بـــۆ گەنجـــان ئەوەیـــە كـــە بڕوایـــان بـــە خۆیـــان 
ــی  ــتن و میهرەبانـ ــان ببەسـ ــت بەخۆیـ ــت و پشـ هەبێـ

بڵاوبكەنـــەوە، دڵنیابـــن ســـەر دەكـــەون«.

ــە  ــی كـ ــۆرە و ئەوانەشـ ــاك جۆراوجـ ــی تـ ــێوازی ژیانـ ــت و شـ ــەك ئاسـ ــوو كۆمەڵگەیـ ــە هەمـ لـ
رووبـــەڕووی زۆر تەنـــگ و چەڵەمـــەی دژواری ژیـــان دەبنـــەوە، ژمارەیـــان كـــەم نییـــە. ئاریشـــەكانی 
ـــەرم  ـــك دەســـت و پەنجـــەی لەگـــەڵ ن ـــە جۆرێ ـــەس ب ـــەر ك ـــان زۆرن و ه ـــی ژی ـــی بژێوی دابینكردن
دەكات. كۆمەڵگـــەی كوردســـتانیش بـــەدەر نییـــە لـــەو هاوكێشـــەیە و هـــەر چیـــن و توێژێكیـــش 
كێشـــە و گرفتـــی خۆیـــان هەیـــە، بـــەڵام ئـــەوەی جێـــی دڵخۆشـــییە چیرۆكـــی ســـەركەوتنی ئـــەو 
ـــان  ـــووی خۆی ـــەوڵ دەدەن داهات ـــن و ه ـــدا زاڵ دەب ـــی ژیان ـــەر ناهەموارییەكان ـــە س ـــە ب ـــانەیە ك كەس
بگـــۆڕن. گەنجێكیـــش بەســـەرهاتی ژیانـــی تفـــت و تاڵـــی خـــۆی بـــۆ خوێنەرانـــی گۆڤـــاری 

گـــوڵان دەگێڕێتـــەوە.  

گوڵان: كۆمەڵایەتی

